
ਅੱਜ ਸਨੇਹ ਸੰਪੰਨ ਸਮ੍ਰਿਤੀ ਦਿਵਸ ਹੈ। ਚਾਰੋਂ ਪਾਸੇ ਦੇ ਬੱਚਿਆਂ ਦੇ ਸਨੇਹ ਦਾ, ਦਿਲ ਦਾ ਆਵਾਜ਼ ਬਾਪਦਾਦਾ ਦੇ ਕੋਲ ਪਹੰੁਚ ਗਿਆ

ਹੈ। ਇਹ ਸਨੇਹ ਸੁਖ ਸਵਰੂਪ ਸਨੇਹ ਹੈ। ਬਾਪਦਾਦਾ ਇਸ ਦਿਵਸ ਨੰੂ ਸਮ੍ਰਿਤੀ ਦਿਵਸ ਦੇ ਨਾਲ - ਨਾਲ ਸਮਰਥੀ ਦਿਵਸ ਕਹਿਦੇ ਹਨ

ਕਿਉਂਕਿ ਬ੍ਰਹਮਾ ਬਾਪ ਨੇ ਆਪਣੇ ਸਾਕਾਰ ਸਵਰੂਪ ਵਿਚ ਸਰਵ ਕੰਮ ਕਰਨ ਦੀ ਸਮਰਥੀਆਂ ਮਤਲਬ ਸ਼ਕਤੀਆਂ ਸਾਕਾਰ ਰੂਪ ਵਿਚ

ਬੱਚਿਆਂ ਨੰੂ ਅਰਪਣ ਕੀਤੀ। ਇਸ ਦਿਵਸ ਨੰੂ ਸਨ ਸ਼ੋਜ ਫਾਦਰ ਦੇ ਵਰਦਾਨ ਦਾ ਦਿਨ ਕਿਹਾ ਜਾਂਦਾ ਹੈ। ਸਾਕਾਰ ਰੂਪ ਵਿਚ ਬੱਚਿਆਂ ਨੰੂ

ਅੱਗੇ ਕੀਤਾ ਅਤੇ ਫਰਿਸ਼ਤਾ ਸਵਰੂਪ ਵਿਚ ਆਪਣੇ ਬੱਚਿਆਂ ਦੀ ਅਤੇ ਵਿਸ਼ਵ ਦੀ ਸੇਵਾ ਸ਼ੁਰੂ ਕੀਤੀ। ਇਹ 18 ਜਨਵਰੀ ਦਾ ਦਿਵਸ
ਬ੍ਰਹਮਾ ਬਾਪ ਦੇ ਸੰਪੂਰਨ ਨਸ਼ਟੋਮੋਹਾ ਸਮ੍ਰਿਤੀ ਸਵਰੂਪ ਦਾ ਰਿਹਾ। ਜਿਵੇਂ ਗੀਤਾ ਦੇ 18 ਅਧਿਆਏ ਦਾ ਸਾਰ ਹੈ - ਭਗਵਾਨ ਨੇ ਅਰਜੁਨ
ਨੰੂ ਨਸ਼ਟੋਮੋਹਾ ਸਵਰੂਪ ਬਣਾਇਆ। ਤਾਂ ਇਹ 18 ਯਾਦਗਾਰ ਹਨ ਕਿ ਬ੍ਰਹਮਾ ਬਾਪ ਕਿਨ੍ਹ ਾ ਹੀ ਬੱਚਿਆਂ ਦੇ ਪ੍ਰਤੀ ਅਤਿ ਸਨੇਹੀ ਰਹੇ, ਜੋ
ਬੱਚੇ ਅਨੁਭਵੀ ਹਨ ਕਿ ਸਦਾ ਸੇਵਾ ਦੇ ਨਿਮਿਤ ਬੱਚਿਆਂ ਨੰੂ ਕਿਨਾ ਯਾਦ ਕਰਦੇ - ਅਨੁਭਵੀ ਹੈ ਨਾ! ਮੋਹ ਨਹੀਂ ਰਿਹਾ ਪਰ ਦਿਲ ਦਾ

ਪਿਆਰ ਰਿਹਾ ਕਿਉਂਕਿ ਮੋਹ ਉਸਨੰੂ ਕਿਹਾ ਜਾਂਦਾ ਹੈ ਜਿਸ ਵਿਚ ਆਪਣਾ ਸਵਾਰਥ ਹੋਵੇ। ਤਾਂ ਬਹ੍ਰਮਾ ਬਾਪ ਦਾ ਆਪਣਾ ਸਵਾਰਥ

ਨਹੀਂ ਰਿਹਾ, ਪਰ ਬੱਚਿਆਂ ਵਿਚ ਸੇਵਾ ਅਰਥ ਅਤਿ ਸਨੇਹ ਰਿਹਾ। ਫਿਰ ਵੀ ਨਾਲ ਰਹਿਦੇ, ਬੱਚਿਆਂ ਨੰੂ ਸਾਹਮਣੇ ਦੇਖਦੇ ਵੀ ਕੋਈ ਦੇਹ

ਦੇ ਰੂਪ ਵਿਚ ਯਾਦ ਸਤਾਈ ਨਹੀਂ। ਇਕਦਮ ਨਿਆਰਾ ਤੇ ਪਿਆਰਾ ਰਿਹਾ ਇਸਲਈ ਕਿਹਾ ਜਾਂਦਾ ਹੈ ਸਮ੍ਰਿਤੀ ਸਵਰੂਪ ਨਸ਼ਟੋਮੋਹਾ।

ਕੋਈ ਮੇਰਾਪਨ ਨਹੀਂ ਰਿਹਾ, ਦੇਹਭਾਨ ਤੋਂ ਵੀ ਨਸ਼ਟੋਮੋਹਾ। ਤਾਂ ਇਹ ਦਿਵਸ ਇਵੇਂ ਫਾਲੋ ਫਾਦਰ ਦਾ ਪਾਠ ਪੜਾਉਣ ਦਾ ਦਿਵਸ ਰਿਹਾ।

ਇਹ ਅਵਿਅਕਤ ਦਿਵਸ ਦੁਨੀਆਂ ਦੀ ਅੰਨਜਾਨ ਆਤਮਾਵਾਂ ਨੰੂ ਪਰਮਾਤਮਾ ਕੰਮ ਦੇ ਵਲ ਜਗਾਉਣ ਦਾ ਰਿਹਾ ਕਿਉਂਕਿ ਮਿਜੋਰਟੀ

ਲੋਕ ਬ੍ਰਹਮਾ ਬਾਪ ਨੰੂ ਦੇਖਕੇ ਇਹ ਹੀ ਸੋਚਦੇ ਜਾਂ ਸਮਝਦੇ ਸਨ ਕਿ ਇਹਨਾਂ ਦਾ ਪਰਮ ਆਤਮਾ ਬ੍ਰਹਮਾ ਹੈ। ਇਹ ਬ੍ਰਹਮਾਕੁਮਾਰੀਆਂ,
ਬ੍ਰਹਮਾ ਨੰੂ ਹੀ ਭਗਵਾਨ ਮਨਦੀਆਂ ਹਨ। ਅਤੇ ਬ੍ਰਹਮਾ ਨੇ ਸਾਕਾਰ ਵਿਚ ਪਾਰ੍ਟ ਪਰਿਵਰਤਨ ਕੀਤਾ ਤਾਂ ਕੀ ਸੋਚਣ ਲੱਗੇ ਕਿ ਹੁਣ ਤਾਂ

ਬ੍ਰਹਮਾਕੁਮਾਰੀਆਂ ਦਾ ਭਗਵਾਨ ਚਲਾ ਗਿਆ ਅਤੇ ਇਹ ਬ੍ਰਹਮਾਕੁਮਾਰੀਆਂ ਦਾ ਕੰਮ ਅੱਜ ਨਹੀਂ ਤਾਂ ਕਲ ਸਮਾਪਤ ਹੋ ਜਾਏਗਾ। ਪਰ

ਤੁਸੀਂ ਜਾਣਦੇ ਹੋ ਕਿ ਇਹਨਾਂ ਦਾ ਕਰਾਵਨਹਾਰ ਬ੍ਰਹਮਾ ਦਵਾਰਾ ਵੀ ਪਰਮ ਆਤਮਾ ਸੀ, ਹੈ ਅਤੇ ਅੰਤ ਤੱਕ ਰਹੇਗਾ। ਤਾਂ ਇਹ

ਪ੍ਰਮਾਤਮ ਕੰਮ ਹੈ, ਵਿਅਕਤੀ ਦਾ ਕੰਮ ਨਹੀਂ ਹੈ। ਇਹ ਪਹਿਚਾਣ ਬ੍ਰਹਮਾ ਬਾਪ ਦੇ ਸਾਕਾਰ ਪਾਰ੍ਟ ਪਰਿਵਰਤਨ ਹੋਣ ਦੇ ਬਾਅਦ

ਸਮਝਦੇ ਹਨ ਕਿ ਇਹਨਾਂ ਨੰੂ ਕੋਈ ਸ਼ਕਤੀ ਚਲਾ ਰਹੀ ਹੈ, ਹੁਣ ਵੀ ਵਿਚਾਰੇ ਪਰਮ ਆਤਮਾ ਨੰੂ ਨਹੀਂ ਜਾਣਦੇ। ਪਰ ਕੋਈ ਸ਼ਕਤੀ ਕੰਮ

ਕਰ ਰਹੀ ਹੈ, ਉਹ ਕਿਹੜੀ ਸ਼ਕਤੀ ਹੈ, ਉਸਨੰੂ ਵੀ ਦੇਖ ਰਹੇ ਹਨ, ਸੋਚ ਰਹੇ ਹਨ ਅਤੇ ਆਖਿਰ ਤਾਂ ਸਮਝਣਾ ਹੀ ਹੈ। ਤਾਂ ਕਿਸਦਾ

ਕੰਮ ਹੈ? ਬ੍ਰਹਮਾ ਬਾਪ ਦਾ ਜਾਂ ਪਰਮ ਆਤਮਾ ਦਾ ਬ੍ਰਹਮਾ ਦਵਾਰਾ? ਕਿਸਦਾ ਕੰਮ ਹੈ?

ਜੋ ਬੱਚੇ ਸਾਕਾਰ ਦੇ ਬਾਅਦ ਆਏ ਹਨ ਉਹ ਸੋਚਦੇ ਹਨ ਕਿ ਬ੍ਰਹਮਾ ਬਾਬਾ ਨੇ ਆਪਣਾ ਸਾਕਾਰ ਪਾਰ੍ਟ ਇਨਾਂ ਜਲਦੀ ਕਿਉਂ ਪੂਰਾ

ਕੀਤਾ? ਅਸੀਂ ਤਾਂ ਦੇਖਦੇ ਨਾ! ਅਸੀਂ ਤਾਂ ਮਿਲਦੇ ਨਾ! ਸੋਚਦੇ ਹੋ ਨਾ! ਪਰ ਕਲਪ ਪਹਿਲੇ ਦਾ ਵੀ ਗਾਇਨ ਹੈ ਕਿ ਕੌਰਵ ਸੈਨਾ ਦੇ

ਨਿਮਿਤ ਬਣੇ ਹੋਏ ਮਹਾਵੀਰ ਦਾ ਕਲਿਆਣ ਕਿਸ ਦਵਾਰਾ ਹੋਇਆ? ਸ਼ਕਤੀ ਦਵਾਰਾ ਹੋਇਆ ਨਾ! ਤਾਂ ਸ਼ਕਤੀਆਂ ਦਾ ਪਾਰ੍ਟ ਡਰਾਮੇ

ਵਿਚ ਸਾਕਾਰ ਰੂਪ ਵਿਚ ਨੰੂਧਿਆ ਹੋਇਆ ਹੈ। ਅਤੇ ਸਭ ਮੰਨਦੇ ਵੀ ਹਨ ਕਿ ਮਾਤਰ ਸ਼ਕਤੀ ਦੇ ਬਿਨਾਂ ਇਸ ਵਿਸ਼ਵ ਦਾ ਕਲਿਆਣ

ਹੋਣਾ ਅਸੰਭਵ ਹੈ। ਤਾਂ ਬ੍ਰਹਮਾ ਬਾਪ ਫਰਿਸ਼ਤਾ ਕਿਉਂ ਬਣਿਆ? ਸਾਕਾਰ ਪਾਰ੍ਟ ਪਰਿਵਰਤਨ ਕਿਉਂ ਹੋਇਆ? ਜੇਕਰ ਬ੍ਰਹਮਾ ਬਾਪ

ਫਰਿਸ਼ਤਾ ਰੂਪ ਨਹੀਂ ਧਾਰਨ ਕਰਦੇ ਤਾਂ ਤੁਸੀਂ ਇਨੀਆਂ ਆਤਮਾਵਾਂ ਇੱਥੇ ਪਹੰੁਚ ਨਹੀਂ ਪਾਉਂਦੀਆ ਕਿਉਂਕਿ ਵਾਯੂਮੰਡਲ ਦੀਆਂ

ਭ੍ਰਾਂਤੀਆਂ ਇਸ ਵਿਸ਼ਵ ਕ੍ਰਾਂਤੀ ਦੇ ਕੰਮ ਨੰੂ ਹਲਕਾ ਕਰ ਰਹੀਆਂ ਸਨ। ਤਾਂ ਬ੍ਰਹਮਾ ਬਾਪ ਦਾ ਫਰਿਸ਼ਤਾ ਬਣਨਾ ਤੁਸੀਂ ਜ਼ਿਆਦਾ ਤੋਂ

ਜ਼ਿਆਦਾ ਬੱਚਿਆਂ ਦੇ ਭਾਗ ਖੁਲ੍ਹਣ ਦਾ ਕਾਰਣ ਰਿਹਾ। ਹੁਣ ਫਰਿਸ਼ਤੇ ਰੂਪ ਵਿਚ ਜੋ ਸੇਵਾ ਦੀ ਫਾਸਟ ਗਤੀ ਹੈ ਉਹ ਦੇਖ ਰਹੇ ਹੋ ਨਾ!
ਫਾਸਟ ਗਤੀ ਹੋਈ ਜਾਂ ਘੱਟ ਗਤੀ ਹੋਈ? ਫਾਸਟ ਹੋਈ ਨਾ! ਤਾਂ ਫਾਸਟ ਗਤੀ ਹੋਈ ਤਾਂ ਹੀ ਤੁਸੀਂ ਇੱਥੇ ਪਹੰੁਚੇ ਹੋ। ਨਹੀਂ ਤਾਂ ਸੋਏ ਹੋਏ

ਸੀ ਚੰਗੀ ਤਰ੍ਹਾਂ ਨਾਲ। ਤਾਂ ਅੱਜ ਦਾ ਦਿਵਸ ਇਵੇਂ ਦਾ ਨਹੀਂ ਹੈ ਜਿਵੇਂ ਲੋਕ ਮੰਨਾਉਂਦੇ ਹਨ - ਚਲਾ ਗਿਆ, ਚਲਾ ਗਿਆ। ਪਰ ਉਮੰਗ -
ਉਤਸ਼ਾਹ ਆਉਂਦਾ ਹੈ ਕਿ ਫਾਲੋ ਫ਼ਾਦਰ, ਅਸੀਂ ਵੀ ਇਵੇਂ ਸਮ੍ਰਿਤੀ ਸਵਰੂਪ ਨਸ਼ਟੋਮੋਹਾ ਬਣੀਏ। ਇਹ ਪ੍ਰੈਕਟੀਕਲ ਪਾਠ ਪੜ੍ਹਣ ਦਾ

ਦਿਵਸ ਹੈ।

ਅੱਜ ਤੁਸੀਂ ਕਿਸੇ ਦੇ ਵੀ ਦਿਲ ਵਿਚੋ ਦੱੁਖ ਦੇ ਅਥਰੂ ਨਿਕਲੇ? ਨਿਕਲੇ ਜਾਂ ਅੰਦਰ ਅੰਦਰ ਥੋੜ੍ਹਾ ਆਇਆ! ਜਿਸਨੰੂ ਦੱੁਖ ਦੀ ਥੋੜੀ ਜਿਹੀ
ਲਹਿਰ ਆਈ ਉਹ ਹੱਥ ਉਠਾਓ। ਦੱੁਖ ਹੋਇਆ? ਨਹੀਂ ਹੋਇਆ? ਅੱਜ ਦੇ ਦਿਨ ਤੇ ਬ੍ਰਹਮਾ ਬਾਪ ਨੰੂ ਸੇਵਾ ਦਾ ਸਾਥੀ ਬਣਾਉਣ ਦਾ ਦਿਨ
ਹੈ। ਤੁਸੀਂ ਸਭ ਸਾਥੀ ਹੋ ਜਾਂ ਸਾਕਸ਼ੀ ਹੋ? ਸੇਵਾ ਦੇ ਸਾਥੀ ਅਤੇ ਮਾਇਆ ਦੇ ਪ੍ਰਸਥਿਤੀਆਂ ਦੇ ਸਾਕਸ਼ੀ। ਮਾਇਆ ਨੰੂ ਤੇ ਵੇਲਕਮ ਕੀਤਾ ਹੈ



ਨਾ ਕਿ ਘਬਰਾਉਂਦੇ ਹੋ - ਹਾਏ, ਕੀ ਹੋ ਗਿਆ! ਥੋੜ੍ਹਾ - ਥੋੜ੍ਹਾ ਘਬਰਾਉਂਦੇ ਹੋ? ਮਾਇਆ ਦੇ ਹਲਕੇ - ਹਲਕੇ ਰੂਪਾਂ ਨੰੂ ਤਾਂ ਤੁਸੀਂ ਵੀ ਜਾਣ
ਗਏ ਹੋ ਅਤੇ ਮਾਇਆ ਵੀ ਸੋਚਦੀ ਹੈ ਕਿ ਇਹ ਜਾਨ ਗਏ ਹਨ ਪਰ ਜਦੋਂ ਕੋਈ ਵੀ ਵਿਕਰਾਲ ਰੂਪ ਦੀ ਮਾਇਆਆਏ ਤਾਂ ਸਦਾ ਸਾਕਸ਼ੀ

ਹੋਕੇ ਖੇਡ ਕਰੋ। ਜਿਵੇਂ ਉਹ ਕੁਸ਼ਤੀ ਦਾ ਖੇਡ ਹੰੁਦਾ ਹੈ ਨਾ, ਦੇਖਿਆ ਹੈ ਕਿ ਦਿਖਾਈਏ? ਇੱਥੇ ਬੱਚੇ ਕਰਕੇ ਦਿਖਾਉਂਦੇ ਹਨ ਨਾ! ਤਾਂ ਸਮਝੋਂ
ਕਿ ਇਹ ਕੁਸ਼ਤੀ ਦਾ ਖੇਲ੍ਹ, ਖੇਲ੍ਹ ਰਹੇ ਹਨ, ਚੰਗੀ ਤਰ੍ਹਾਂ ਨਾਲ ਮਾਰੋ। ਘਬਰਾਓ ਨਹੀਂ, ਖੇਡ ਹੈ। ਤਾਂ ਸਾਕਸ਼ੀ ਹੋਕੇ ਖੇਡ ਕਰਨ ਵਿਚ

ਮਜ਼ਾ ਆਉਂਦਾ ਹੈ ਅਤੇ ਮਾਇਆ ਆ ਗਈ, ਮਾਇਆ ਆ ਗਈ ਤਾਂ ਘਬਰਾ ਜਾਂਦੇ ਹਨ। ਕੁਝ ਵੀ ਤਾਕਤ ਹੁਣ ਮਾਇਆ ਵਿਚ ਨਹੀਂ ਹੈ।

ਸਿਰਫ਼ ਬਾਹਰ ਦਾ ਸ਼ੋਰ ਦਾ ਰੂਪ ਹੈ ਪਰ ਬਿਲੀ ਵੀ ਨਹੀਂ ਹੈ। ਸਿਰਫ਼ ਤੁਸੀਂ ਲੋਕਾਂ ਨੰੂ ਘਬਰਾਉਣ ਦੇ ਲਈ ਵੱਡਾ ਰੂਪ ਲੈ ਆਉਂਦੀ ਹੈ

ਫਿਰ ਸੋਚਦੇ ਹੋ ਪਤਾ ਨਹੀਂ ਕਿ ਹੁਣ ਕੀ ਹੋਵੇਗਾ! ਤਾਂ ਇਹ ਵੀ ਕਦੀ ਨਹੀਂ ਕਹੋ - ਕੀ ਕਰਾਂ, ਕਿਵੇਂ ਹੋਵੇਗਾ, ਕੀ ਹੋਵੇਗਾ..., ਪਰ
ਬਾਪਦਾਦਾ ਨੇ ਪਹਿਲੇ ਵੀ ਇਹ ਪਾਠ ਪੜ੍ਹਾਇਆ ਹੈ ਕਿ ਜੋ ਹੋ ਰਿਹਾ ਹੈ ਉਹ ਚੰਗਾ ਅਤੇ ਜੋ ਹੋਣ ਵਾਲਾ ਹੈ ਉਹ ਹੋਰ ਵੀ ਚੰਗਾ।

ਬ੍ਰਾਹਮਣ ਬਣਨਾ ਮਤਲਬ ਚੰਗਾ ਹੀ ਚੰਗਾ ਹੈ। ਭਾਵੇਂ ਗੱਲਾਂ ਇਵੇਂ ਹੰੁਦੀਆਂ ਹਨ ਜੋ ਕਦੀ ਆਪਣੇ ਸੁਪਨੇ ਵਿਚ ਵੀ ਨਹੀਂ ਹੰੁਦੀਆਂ ਅਤੇ

ਕਈ ਗੱਲਾਂ ਇਵੇਂ ਦੀਆਂ ਹੰੁਦੀਆਂ ਹਨ ਜੋ ਅਗਿਆਨ ਕਾਲ਼ ਵਿਚ ਨਹੀਂ ਹੋਣਗੀਆਂ ਪਰ ਗਿਆਨ ਦੇ ਬਾਅਦ ਹੋਈਆਂ ਹਨ,
ਅਗਿਆਨਕਾਲ ਵਿਚ ਕਦੀ ਬਿਜਨੇਸ ਥੱਲੇ - ਉੱਪਰ ਨਹੀਂ ਹੋਇਆ ਹੋਵੇਗਾ ਅਤੇ ਗਿਆਨ ਵਿਚ ਆਉਣ ਤੋਂ ਬਾਅਦ ਹੋ ਗਿਆ, ਘਬਰਾ
ਜਾਂਦੇ ਹਨ - ਹਾਏ, ਗਿਆਨ ਛੱਡ ਦਈਏ! ਪਰ ਕੋਈ ਵੀ ਪ੍ਰਸਥਿਤੀ ਆਉਂਦੀ ਹੈ ਤਾਂ ਉਸ ਪ੍ਰਸਥਿਤੀ ਨੰੂ ਆਪਣੇ ਥੋੜ੍ਹੇ ਸਮੇਂ ਦੇ ਲਈ

ਸਿਖਿਅਕ ਸਮਝੋ। ਸਿਖਿਅਕ ਕੀ ਕਰਦਾ ਹੈ? ਸਿਖਿਆ ਦਿਦਾ ਹੈ ਨਾ! ਤਾਂ ਪ੍ਰਸਥਿਤੀ ਤੁਹਾਨੰੂ ਵਿਸ਼ੇਸ਼ ਦੋ ਸ਼ਕਤੀਆਂ ਦਾ ਅਨੁਭਵੀ

ਬਣਾਉਂਦੀ ਹੈ - ਇੱਕ ਸਹਿਣਸ਼ਕਤੀ, ਨਿਆਰਾਪਨ, ਨਸ਼ਟੋਮੋਹਾ ਅਤੇ ਦੂਸਰਾ ਸਾਹਮਣਾ ਕਰਨ ਦੀ ਸ਼ਕਤੀ ਦਾ ਪਾਠ ਪੜ੍ਹਾਉਂਦੀ ਹੈ

ਜਿਸਤੋਂ ਅੱਗੇ ਦੇ ਲਈ ਸਿਖ ਲਵੋ ਕਿ ਇਹ ਪ੍ਰਸਥਿਤੀ, ਇਹ ਦੋ ਪਾਠ ਪੜਾਉਣ ਲਈ ਆਈ ਹੈ। ਅਤੇ ਜੋ ਕਹਿਦੇ ਰਹਿਦੇ ਹੋ ਅਸੀਂ ਤਾਂ

ਟਰੱਸਟੀ ਹਾਂ, ਮੇਰਾ ਕੁਝ ਨਹੀਂ ਹੈ, ਠੱਗੀ ਨਾਲ ਤੇ ਨਹੀਂ ਕਹਿਦੇ! ਦਿਲ ਨਾਲ ਕਹਿਦੇ ਹੋ? ਟ੍ਰਸਟੀ ਹੋ ਕਿ ਥੋੜ੍ਹਾ ਗ੍ਰਹਿਸਤੀ ਹੋ? ਕਦੀ
ਗ੍ਰਹਿਸਤੀ ਬਣ ਜਾਂਦੇ ਕਦੀ ਟ੍ਰਸਟੀ ਬਣ ਜਾਂਦੇ?

ਨਿਊ ਇਅਰ ਵਿਚ ਬਾਪਦਾਦਾ ਨੰੂ ਦੋ - ਚਾਰ ਖਿਡੌਣੇ ਦਿਤੇ ਸਨ, ਉਸ ਵਿਚ ਕੀ ਸੀ ਕਿ ਇੱਕ ਪਾਸੇ ਕਰੋ ਤਾਂ ਭਰਾ ਹਨ, ਦੂਸਰੇ ਪਾਸੇ
ਕਰੋ ਤਾਂ ਫੀਮੇਲ ਹੈ, ਇੱਕ ਹੀ ਖਿਡੌਣਾ ਬਦਲ ਜਾਂਦਾ ਸੀ। ਇੱਕ ਸੈਕਿਡ ਵਿਚ ਉਹ ਹੋ ਜਾਂਦਾ, ਇੱਕ ਸੈਕਿਡ ਵਿਚ ਉਹ ਹੋ ਜਾਂਦਾ। ਤਾਂ

ਤੁਸੀਂ ਇਵੇਂ ਦੇ ਖਿਡੌਣੇ ਤਾਂ ਨਹੀਂ ਹੋ, ਹੁਣੇ - ਹੁਣੇ ਗ੍ਰਹਿਸਤੀ, ਹੁਣੇ -ਹੁਣੇ ਟ੍ਰਸਟੀ। ਥੋੜ੍ਹਾ - ਥੋੜ੍ਹਾ, ਕਦੀ - ਕਦੀ ਤਾਂ ਹੋ ਜਾਂਦਾ ਹੈ?
ਘਬਰਾਉਂਦੇ ਹੋ ਤਾਂ ਮਾਇਆ ਸਮਝ ਜਾਂਦੀ ਹੈ, ਕਿ ਇਹ ਘਬਰਾ ਗਿਆ ਹੈ, ਮਾਰੋ ਚੰਗੀ ਤਰ੍ਹਾਂ ਨਾਲ, ਇਸਲਈ ਘਬਰਾਓ ਨਹੀਂ। ਟ੍ਰਸਟੀ

ਹਨ ਮਤਲਬ ਪਹਿਲੇ ਤੋਂ ਹੀ ਸਭ ਕੁਝ ਛੱੁਟ ਗਿਆ। ਟ੍ਰਸਟੀ ਮਾਨਾ ਸਭ ਬਾਪ ਦੇ ਹਵਾਲੇ ਕਰ ਦਿਤਾ। ਮੇਰਾ ਕੀ ਹੋਵੇਗਾ! - ਬਸ ਗਾ ਗਾ
ਆਉਂਦਾ ਹੈ ਨਾ ਤਾਂ ਗੜ੍ਹਬੜ ਹੰੁਦੀ ਹੈ। ਸਭ ਚੰਗਾ ਹੈ ਚੰਗਾ ਹੋਣਾ ਹੀ ਹੈ, ਨਿਸ਼ਚਿਤ ਹਨ - ਇਸਨੰੂ ਕਿਹਾ ਜਾਂਦਾ ਹੈ ਸਮਰਥ ਸਵਰੂਪ।
ਤਾਂ ਅੱਜ ਦਾ ਦਿਨ ਕਿਹੜਾ ਹੈ? ਸਮਰਥ ਬਣਨ ਦਾ, ਨਸ਼ਟੋਮੋਹਾ ਹੋਣ ਦਾ। ਸਿਰਫ਼ ਬਾਬਾ ਬਹੁਤ ਯਾਦ ਆਏ, ਗੀਤ ਗਾਉਣੇ ਨਹੀਂ

ਹਨ। ਤਾਂ ਬ੍ਰਹਮਾ ਬਾਪ ਦਾ ਫਰਿਸ਼ਤਾ ਰੂਪ ਹੋਣਾ ਡਰਾਮੇ ਵਿਚ ਪਰਮਾਤਮਾ ਕੰਮ ਨੰੂ ਪ੍ਰਤੱਖ ਕਰਨ ਦਾ ਨਿਮਿਤ ਕਾਰਣ ਬਣਿਆ।

ਬ੍ਰਹਮਾ ਬਾਬਾ ਹੈ ਜਾਂ ਨਹੀਂ?(ਹੈ) ਦਿਖਾਈ ਤਾਂ ਦਿਦਾ ਨਹੀਂ!

ਦੇਖੋ, ਤੁਸੀਂ ਜੋ ਪਿਛੇ ਆਏ ਹੋ ਉਹ ਬਹੁਤ ਲੱਕੀ ਹੋ। ਕਿਉਂ? ਹੁਣ ਸੇਵਾ ਦੇ ਬਣੇ ਬਣਾਏ ਸਾਧਨਾਂ ਦੇ ਸਮੇਂ ਤੇ ਆਏ। ਮੱਖਣ ਕੱਢਿਆ 60
ਵਰ੍ਹੇ ਵਾਲਿਆਂ ਨੇ ਅਤੇ ਮੱਖਣ ਖਾਣ ਤੁਸੀਂ ਆ ਗਏ। ਅੱਜ ਹਿਸਟਰੀ ਸੁਣੀ ਹੋਵੇਗੀ ਨਾ, ਇੰਨੀ ਮਿਹਨਤ ਤੁਸੀਂ ਕਰਦੇ ਤਾਂ ਭੱਜ ਜਾਂਦੇ।

ਅਤੇ ਵਰਤਮਾਨ ਸਮੇਂ ਸੇਵਾ ਦਾ ਵਾਯੂਮੰਡਲ ਬਣਿਆ ਹੋਇਆ ਹੈ। ਹੁਣ ਭਾਵੇਂ ਪ੍ਰੈਜ਼ੀਡੈਂਟ ਹੈ, ਭਾਵੇਂ ਪ੍ਰਾਇਮਮਿਨਿਸਟਰ ਹੈ, ਭਾਵੇਂ ਕੋਈ
ਨੇਤਾ ਹਨ, ਮਜ਼ੋਰਿਟੀ ਇਹ ਤਾਂ ਮੰਨਦੇ ਹਨ ਕਿ ਕੰਮ ਚੰਗਾ ਹੈ, ਅਸੀਂ ਕਰ ਸਕਦੇ ਹਾਂ ਜਾਂ ਨਹੀਂ, ਉਹ ਗੱਲ ਵੱਖ ਹੈ। ਹਰੇਕ ਦਾ ਪਾਰ੍ਟ

ਆਪਣਾ ਹੈ। ਪਰ ਚੰਗਾ ਕੰਮ ਹੈ ਅਤੇ ਇਹ ਕੰਮ ਹੋਰ ਅੱਗੇ ਵੱਧਨਾ ਚਾਹੀਦਾ ਇਹ ਤਾਂ ਕਹਿਦੇ ਹਨ ਨਾ! ਪਹਿਲੇ ਕੀ ਕਹਿਦੇ ਸਨ

ਬ੍ਰਹਮਾਕੁਮਾਰੀਆਂ ਦੀ ਸ਼ਕਲ ਵੀ ਨਹੀਂ ਦੇਖਣਾ। ਜੇਕਰ ਸ਼ੁਰੂ ਵਿਚ ਨਿਮੰਤਰਣ ਦੇਣ ਜਾਂਦੇ ਸਨ ਤਾਂ ਦਰਵਾਜਾ ਬੰਦ ਕਰ ਦਿਦੇ ਸਨ। ਤਾਂ

ਤੁਸੀਂ ਤਾਂ ਚੰਗੇ ਟਾਇਮ ਤੇ ਆਏ ਹੋ ਨਾ! ਸੇਵਾ ਦਾ ਚਾਂਸ ਬਹੁਤ ਹੈ। ਜਿਨੀ ਸੇਵਾ ਚਾਹੋ ਓਨੀ ਕਰ ਸਕਦੇ ਹੋ। ਹੁਣ ਸਭ ਸਮਝਦੇ ਹਨ ਕਿ
ਸਾਕਾਰ ਬ੍ਰਹਮਾ ਦੇ ਬਾਅਦ ਵੀ ਬ੍ਰਹਮਾਕੁਮਾਰੀਆਂ ਨੇ ਸਿਲਵਰ ਜੁਬਲੀ ਵੀ ਮਨਾ ਲਈ, ਗੋਲਡਨ ਵੀ ਮਨਾ ਲਈ, ਹੁਣ ਡਾਇਮੰਡ ਤੱਕ
ਪਹੰੁਚ ਗਏ ਹਨ ਕਿਉਂਕਿ ਕੋਈ ਵੀ ਵੱਡਾ ਗੁਰੂ ਚਲਾ ਜਾਂਦਾ ਹੈ ਤਾਂ ਗੜਬੜ ਹੋ ਜਾਂਦੀ ਹੈ। ਇੱਥੇ ਗੜਬੜ ਹੈ ਕੀ? ਇੱਥੇ ਤੇ ਹੋਰ ਹੀ

ਵ੍ਰਿਧੀ ਹੈ, ਵਧਦਾ ਜਾਂਦਾ ਹੈ। ਤਾਂ ਇਸ ਤੋਂ ਸਿਧ ਹੈ ਕਿ ਇਹ ਕੰਮ ਕਰਾਉਣ ਵਾਲਾ ਬਾਪ ਪਰਮ ਆਤਮਾ ਹੈ, ਨਿਮਿਤ ਮਾਧਿਅਮ ਬ੍ਰਹਮਾ
ਬਾਪ ਹੈ। ਹੁਣ ਵੀ ਮਾਧਿਅਮ ਬ੍ਰਹਮਾ ਬਾਪ ਹੈ। ਇਹ ਪਾਰਟ ਵੱਖ ਚੀਜ ਹੈ ਲੇਕਿਨ ਮਾਧਿਅਮ ਡਰਾਮੇ ਵਿਚ ਪਹਿਲੇ ਸਾਕਾਰ ਬ੍ਰਹਮਾ

ਰਿਹਾ ਅਤੇ ਹੁਣ ਫਰਿਸ਼ਤਾ ਰੂਪ ਵਿਚ ਬ੍ਰਹਮਾ ਹੈ। ਬ੍ਰਹਮਾ ਨੰੂ ਪਿਤਾ ਕਹਾਂਗੇ, ਰਚਤਾ ਤੇ ਬ੍ਰਹਮਾ ਹੈ ਨਾ। ਇਹ ਤਾਂ ਪਾਰਟ ਵਿਚ - ਵਿਚ
ਦੀ ਬੱਚਿਆਂ ਦੀ ਪਾਲਣਾ ਕਰਨ ਦੇ ਲਈ ਨਿਮਿਤ ਹੈ। ਬਾਕੀ ਰਚਤਾ ਬ੍ਰਹਮਾ ਹੈ ਅਤੇ ਰਚਨਾ ਦੇ ਕੰਮ ਵਿਚ ਹੁਣ ਵੀ ਅੰਤ ਤੱਕ ਬ੍ਰਹਮਾ

ਦਾ ਹੀ ਪਾਰਟ ਹੈ।

ਤਾਂ ਅੱਜ ਸਾਰੇ ਦਿਨ ਵਿਚ ਕਿਸ ਦੇ ਕੋਲ ਮਾਇਆਆਈ? ਕੋਈ ਪੋਤਰਾ - ਦੋਤਰਾ ਯਾਦ ਨਹੀਂ ਆਇਆ? ਤਾਂ ਸਦਾ ਇਵੇਂ ਸਮਰੱਥ ਰਹੋ
ਅਤੇ ਇਸ ਦੀ ਸਭ ਤੋਂ ਸਹਿਜ ਵਿਧੀ ਹੈ ਦੋ ਸ਼ਬਦ ਯਾਦ ਰਖੋ। ਦੋ ਸ਼ਬਦ ਯਾਦ ਰਹਿ ਸਕਦੇ ਹਨ ਨਾ? ਸਾਰੀ ਮੁਰਲੀ ਭੱੁਲ ਜਾਵੇ ਪਰ ਦੋ



ਸ਼ਬਦ ਯਾਦ ਰੱਖੋ ਅਤੇ ਪ੍ਰੈਕਟਿਕਲ ਵਿਚ ਕਰਦੇ ਚੱਲੋ। ਉਹ ਦੋ ਸ਼ਬਦ, ਜਾਣਦੇ ਵੀ ਹੋ, ਕੋਈ ਨਵੀਂ ਗੱਲ ਨਹੀਂ ਹੈ, ਇੱਕ ਹੈ ਸੁ਼ਭ

ਚਿਤਨ, ਨੈਗੇਟਿਵ ਨੰੂ ਵੀ ਪੋਜ਼ੀਟਿਵ ਕਰੋ, ਇਸ ਨੰੂ ਕਹਿਦੇ ਹਨ ਸੁ਼ਭ ਚਿਤਨ। ਨੈਗੇਟਿਵ ਪੋਜ਼ੀਟਿਵ ਹੋ ਸਕਦਾ ਹੈ ਅਤੇ ਬਦਲ ਸਕਦੇ

ਹੋ ਸਿਰਫ ਚੈਕ ਕਰੋ ਕਿ ਕਰਮ ਕਰਦੇ ਵੀ ਸੁ਼ਭ ਚਿਤਨ ਚੱਲਿਆ? ਅਤੇ ਦੂਜਾ ਸਭ ਦੇ ਪ੍ਰਤੀ ਸੁ਼ਭ ਚਿਤਕ ਤਾਂ ਸੁ਼ਭ ਚਿਤਨ ਅਤੇ ਸੁ਼ਭ

ਚਿਤਕ ਦੋਵਾਂ ਦਾ ਸੰਬੰਧ ਹੈ। ਜੇਕਰ ਸੁ਼ਭ ਚਿਤਨ ਨਹੀਂ ਹੈ ਤਾਂ ਸੁ਼ਭ ਚਿਤਕ ਵੀ ਨਹੀਂ ਬਣ ਸਕਦੇ। ਇਸਲਈ ਇਨ੍ਹ ਾਂ ਦੋ ਗੱਲਾਂ ਦਾ

ਅਟੈਂਸ਼ਨ ਰੱਖਣਾ। ਸਮਝਾ? ਕੀ ਕਰੋਗੇ? ਇੱਥੇ ਹੀ ਨਹੀਂ ਭੱੁਲ ਜਾਣਾ, ਕਿਉਂਕਿ ਹੁਣ ਵੇਖਿਆ ਗਿਆ ਹੈ ਕਿ ਬਹੁਤ ਅਜਿਹੀਆਂ

ਸਮੱਸਿਆਵਾਂ ਹਨ, ਲੋਕ ਹਨ ਜੋ ਤੁਹਾਡੀ ਵਾਣੀ ਤੋਂ ਨਹੀਂ ਸਮਝਦੇ ਲੇਕਿਨ ਸੁ਼ਭ ਚਿਤਕ ਬਣ ਸੁ਼ਭ ਵਾਏਬ੍ਰੇਸ਼ਨ ਦਵੋ ਤਾਂ ਬਦਲ ਜਾਂਦੇ

ਹਨ। ਅਤੇ ਇੱਕ ਗੱਲ ਤੋਂ ਮੁਕਤ ਵੀ ਹੋਣਾ ਹੈ। ਇਸ ਬ੍ਰਾਹਮਣ ਜੀਵਨ ਵਿਚ ਮੁਕਤ ਹੋਣ ਵਾਲੇ ਹੋ ਨਾ, ਮੁਕਤ ਹੋਣ ਲਈ 9 ਗੱਲਾਂ ਦੱਸ
ਦਿਤੀਆਂ, ਜੇਕਰ ਇਨ੍ਹ ਾਂ ਨੌਂ ਗੱਲਾਂ ਤੋਂ ਮੁਕਤ ਹੋ ਗਏ ਤਾਂ ਨੌਂ ਰਤਨ ਬਣ ਸਕਦੇ ਹੋ। ਤਾਂ ਅੱਜ ਬਾਪਦਾਦਾ ਇੱਕ ਗੱਲ ਦੀ ਸਮ੍ਰਿਤੀ ਦਵਾ

ਰਹੇ ਹਨ - ਕਦੇ ਵੀ ਕੋਈ ਵੀ ਸ਼ਰੀਰਕ ਬਿਮਾਰੀ ਹੋਵੇ, ਮਨ ਦਾ ਤੂਫ਼ਾਨ ਹੋਵੇ, ਤਨ ਵਿਚ ਹਲਚਲ ਹੋਵੇ, ਪ੍ਰਵ੍ਰਤੀ ਵਿਚ ਹਲਚਲ ਹੋਵੇ,
ਸੇਵਾ ਵਿਚ ਵੀ ਹਲਚਲ ਹੰੁਦੀ ਹੈ ਤਾਂ ਕਿਸੇ ਵੀ ਤਰ੍ਹਾਂ ਦੇ ਹਲਚਲ ਵਿਚ ਦਿਲਸ਼ਿਕਸਤ ਕਦੇ ਨਹੀਂ ਹੋਣਾ। ਵੱਡੀ ਦਿਲ ਵਾਲੇ ਬਣੋ। ਬਾਪ

ਦੀ ਦਿਲ ਕਿਨੀ ਹੈ, ਛੋਟੀ ਹੈ ਕੀ! ਬਾਪ ਵੱਡੀ ਦਿਲ ਵਾਲੇ ਹਨ ਅਤੇ ਬੱਚੇ ਛੋਟੀ ਦਿਲ ਕਰ ਦਿਦੇ ਹਨ, ਬਿਮਾਰ ਹੋ ਗਏ ਤਾਂ ਰੋਣਾ ਸੁ਼ਰੂ
ਕਰ ਦੇਣਗੇ। ਦਰਦ ਹੋ ਗਿਆ, ਦਰਦ ਹੋ ਗਿਆ। ਤਾਂ ਦਿਲ ਸ਼ਿਕਸ਼ਤ ਹੋਣਾ ਦਵਾਈ ਹੈ? ਬਿਮਾਰੀ ਚਲੀ ਜਾਵੇਗੀ ਜਾਂ ਵਧੇਗੀ? ਜਦੋਂ
ਹਿਸਾਬ - ਕਿਤਾਬ ਆ ਗਿਆ, ਦਰਦ ਆ ਗਿਆ ਤਾਂ ਹਿਸਾਬ - ਕਿਤਾਬ ਆ ਗਿਆ ਨਾ, ਲੇਕਿਨ ਦਿਲ ਸ਼ਿਕਸ਼ਤ ਨਾਲ ਬਿਮਾਰੀ ਨੰੂ

ਵਧਾ ਦਿਦੇ ਹੋ ਇਸਲਈ ਹਿਮਤ ਵਾਲੇ ਬਣੋ ਤਾਂ ਬਾਪ ਵੀ ਮਦਦਗਾਰ ਬਣਨਗੇ। ਇਵੇਂ ਨਹੀਂ, ਰੋ ਰਹੇ ਹੋ - ਹਾਏ ਕੀ ਕਰਾਂ ਅਤੇ ਫਿਰ

ਸੋਚੋ ਬਾਬਾ ਦੀ ਤੇ ਮਦਦ ਹੈ ਹੀ ਨਹੀਂ। ਮਦਦ ਉਨ੍ਹ ਾਂ ਨੰੂ ਮਿਲਦੀ ਹੈ ਜੋ ਹਿਮਤ ਰੱਖਦੇ ਹਨ। ਪਹਿਲੇ ਬੱਚੇ ਦੀ ਹਿਮਤ ਫਿਰ ਬਾਪ ਦੀ

ਮਦਦ ਹੈ। ਤਾਂ ਹਿਮਤ ਤੇ ਹਾਰ ਲਈ ਅਤੇ ਸੋਚਣ ਲਗਦੇ ਹੋ ਕਿ ਬਾਪ ਦੀ ਮਦਦ ਤੇ ਮਿਲੀ ਨਹੀਂ, ਬਾਬਾ ਵੀ ਟਾਇਮ ਤੇ ਤਾਂ ਕਰਦਾ ਹੀ
ਨਹੀਂ ਹੈ! ਤਾਂ ਅੱਧੇ ਅੱਖਰ ਯਾਦ ਨਹੀਂ ਕਰੋ, ਬਾਬਾ ਮਦਦਗਾਰ ਹੈ ਲੇਕਿਨ ਕਿਸ ਦਾ? ਤਾਂ ਅੱਧਾ ਭੱੁਲ ਜਾਂਦੇ ਹੋ ਅਤੇ ਅੱਧਾ ਯਾਦ ਕਰਦੇ

ਹੋ ਕਿ ਬਾਬਾ ਵੀ ਪਤਾ ਨਹੀਂ ਮਹਾਰਥੀਆਂ ਨੰੂ ਹੀ ਕਰਦਾ ਹੈ, ਸਾਨੰੂ ਤੇ ਕਰਦਾ ਹੀ ਨਹੀਂ ਹੈ, ਸਾਨੰੂ ਤੇ ਦਿਦਾ ਹੀ ਨਹੀਂ ਹੈ। ਪਹਿਲੇ ਤੁਸੀਂ,
ਮਹਾਰਥੀ ਪਿਛੇ। ਲੇਕਿਨ ਦਿਲ ਸ਼ਿਕਸ਼ਤ ਨਹੀਂ ਬਣੋ ਅਤੇ ਮਨ ਵਿਚ ਜੇਕਰ ਕੋਈ ਉਲਝਣ ਆ ਵੀ ਜਾਂਦੀ ਹੈ ਤਾਂ ਅਜਿਹੇ ਸਮੇਂ ਤੇ

ਨਿਰਣੇ ਸ਼ਕਤੀ ਚਾਹੀਦੀ ਅਤੇ ਨਿਰਣੇ ਸ਼ਕਤੀ ਤਾਂ ਆ ਸਕਦੀ ਹੈ ਜਦੋਂ ਤੁਹਾਡਾ ਮਨ ਬਾਪ ਦੇ ਵੱਲ ਹੋਵੇਗਾ। ਜੇਕਰ ਆਪਣੀ ਉਲਝਣ

ਵਿਚ ਹੋਵੋ ਤਾਂ ਹਾਂ - ਨਾ, ਹਾਂ - ਨਾ, ਇਸੇ ਉਲਝਣ ਵਿਚ ਰਹਿ ਜਾਵੋਗੇ ਇਸਲਈ ਮਨ ਤੋਂ ਵੀ ਦਿਲਸ਼ਿਕਸ਼ਤ ਨਹੀਂ ਬਣੋ। ਅਤੇ ਧਨ ਵੀ

ਹੇਠਾਂ ਉਪਰ ਹੰੁਦਾ ਹੈ, ਜਦ ਕਰੋੜ ਪਤੀਆਂ ਦਾ ਹੀ ਹੇਠਾਂ - ਉਪਰ ਹੰੁਦਾ ਹੈ ਤਾਂ ਤੁਸੀਂ ਲੋਕੀ ਉਸ ਦੇ ਅੱਗੇ ਕੀ ਹੋ। ਉਹ ਤੇ ਹੋਣਾ ਹੀ ਹੈ।

ਲੇਕਿਨ ਤੁਸੀਂ ਲੋਕਾਂ ਨੰੂ ਨਿਸ਼ਚੇ ਪੱਕਾ ਹੈ ਕਿ ਜੋ ਬਾਪਦੇ ਸਾਥੀ ਹਨ, ਸੱਚੇ ਹਨ ਤਾ ਕਿਵੇਂ ਦੀ ਵੀ ਹਾਲਤ ਵਿਚ ਬਾਪਦਾਦਾ ਦਾਲ - ਰੋਟੀ
ਜਰੂਰ ਖਿਲਾਵੇਗਾ। ਦੋ - ਦੋ ਸਬਜੀ ਨਹੀਂ ਖਵਾਏਗਾ, ਦਾਲ - ਰੋਟੀ ਖਵਾਏਗਾ। ਲੇਕਿਨ ਇਵੇਂ ਨਹੀਂ ਕਰਨਾ ਕਿ ਕੰਮ ਤੋਂ ਥੱਕ ਕੇ ਬੈਠ

ਜਾਵੋ ਅਤੇ ਕਹੋ ਬਾਬਾ ਦਾਲ - ਰੋਟੀ ਖਵਾਏਗਾ। ਅਜਿਹੇ ਅਲਬੇਲੇ ਜਾਂ ਆਲਸ ਵਾਲੇ ਨੰੂ ਨਹੀਂ ਮਿਲੇਗਾ। ਬਾਕੀ ਸੱਚੀ ਦਿਲ ਤੇ ਸਾਹਿਬ

ਰਾਜ਼ੀ ਹਨ। ਅਤੇ ਪਰਿਵਾਰ ਵਿਚ ਵੀ ਖਿਟਪਿਟ ਤਾਂ ਹੋਣੀ ਹੀ ਹੈ। ਜਦ ਤੁਸੀਂ ਲੋਕੀ ਕਹਿਦੇ ਹੋ ਅਤੀ ਦੇ ਬਾਦ ਅੰਤ ਹੋਣਾ ਹੈ, ਕਹਿਦੇ
ਹੋ। ਅਤਿ ਵਿਚ ਜਾ ਰਿਹਾ ਹੈ ਅਤੇ ਜਾਣਾ ਹੈ ਤਾਂ ਪਰਿਵਾਰ ਵਿਚ ਖਿਟਪਿਟ ਨਾ ਹੋਵੇ, ਇਹ ਨਹੀਂ ਹੋਣਾ ਹੈ, ਹੋਣਾ ਹੈ! ਲੇਕਿਨ ਤੁਸੀਂ

ਟਰੱਸਟੀ ਬਣ, ਸਾਖਸ਼ੀ ਬਣ ਪ੍ਰਸਥਿਤੀ ਨੰੂ ਬਾਪ ਤੋਂ ਸ਼ਕਤੀ ਲੈਕੇ ਹਲ ਕਰੋ। ਗ੍ਰਹਿਸਥੀ ਬਣਕੇ ਸੋਚੋਗੇ ਤਾਂ ਹੋਰ ਗੜਬੜ ਹੋਵੇਗੀ।

ਪਹਿਲੇ ਬਿਲਕੁਲ ਨਿਆਰੇ ਟਰੱਸਟੀ ਬਣ ਜਾਵੋ। ਮੇਰਾ ਨਹੀਂ। ਇਹ ਮੇਰਾਪਨ - ਮੇਰਾ ਨਾਮ ਖਰਾਬ ਹੋਵੇਗਾ, ਮੇਰੀ ਗਲਾਨੀ ਹੋਵੇਗੀ,
ਮੇਰਾ ਬੱਚਾ ਅਤੇ ਮੈਨੰੂ... ਮੇਰੀ ਸੱਸ ਮੇਰੇ ਨਾਲ ਇਵੇਂ ਕਰਦੀ ਹੈ... ਇਹ ਮੇਰਾਪਨ ਆਉਂਦਾ ਹੈ ਨਾ ਤਾਂ ਸਭ ਗੱਲਾਂ ਆਉਂਦੀਆਂ ਹਨ।

ਮੇਰਾ ਜਿਥੇ ਵੀ ਆਇਆ ਉੱਥੇ ਬੱੁਧੀ ਦਾ ਫੇਰਾ ਹੋ ਜਾਂਦਾ ਹੈ, ਬਦਲ ਜਾਂਦੇ ਹਨ। ਜੇਕਰ ਬੱੁਧੀ ਕਿਥੇ ਵੀ ਉਲਝਣ ਵਿਚ ਬਦਲਦੀ ਹੈ ਤਾਂ

ਸਮਝ ਲਵੋ ਇਹ ਮੇਰਾਪਨ ਹੈ, ਉਸ ਨੰੂ ਚੈਕ ਕਰੋ ਅਤੇ ਜਿਨਾਂ ਸੁਲਝਾਉਣ ਦੀ ਕੋਸ਼ਿਸ਼ ਕਰੋਗੇ ਉਤਨਾ ਉਲਝੇਗਾ ਇਸਲਈ ਸਾਰੀਆਂ

ਗੱਲਾਂ ਵਿਚ ਕੀ ਨਹੀਂ ਬਣਨਾ ਹੈ? ਦਿਲਸ਼ਿਕਸ਼ਤ ਨਹੀਂ ਬਣਨਾ ਹੈ। ਕੀ ਨਹੀਂ ਬਣੋਗੇ? (ਦਿਲਸ਼ਿਕਸ਼ਤ) ਸਿਰਫ ਕਹਿਣਾ ਨਹੀਂ ਕਰਨਾ
ਹੈ। ਭਗਵਾਨ ਦੇ ਬੱਚੇ ਹੋ ਇਹ ਤੇ ਪੱਕਾ ਵਾਧਾ ਹੈ ਨਾ, ਇਸ ਨੰੂ ਤੇ ਮਾਇਆ ਵੀ ਨਹੀਂ ਹਿਲਾ ਸਕਦੀ। ਜਦ ਇਹ ਪੱਕਾ ਵਾਇਦਾ ਹੈ,
ਨਿਸ਼ਚੇ ਹੈ ਤਾਂ ਭਗਵਾਨ ਦੇ ਬੱਚੇ ਵੀ ਦਿਲਸ਼ਿਕਸ਼ਤ ਹੋ ਜਾਣ, ਤਾਂ ਵੱਡੀ ਦਿਲ ਰੱਖਣ ਵਾਲੇ ਕੌਣ ਹੋਣਗੇ? ਹੋਰ ਕੋਈ ਹੋਣਗੇ? ਤੁਸੀਂ ਹੀ ਹੋ
ਨਾ! ਤਾਂ ਕੀ ਕਰੋਗੇ? ਹੁਣ ਸਮਰਥ ਬਣੋ ਅਤੇ ਸਨ ਸੋ਼ਜ ਫਾਦਰ ਦਾ ਪਾਠ ਪੱਕਾ ਕਰੋ। ਕੱਚਾ ਨਹੀਂ ਕਰੋ, ਪੱਕਾ ਕਰੋ। ਸਾਰੇ ਹਿਮਤ ਵਾਲੇ
ਹੋ ਨਾ? ਹਿਮਤ ਹੈ? ਅੱਛਾ।

ਚਾਰੋਂ ਪਾਸੇ ਦੇ ਸਰਵ ਸਮੱਰਥ ਆਤਮਾਵਾਂ ਨੰੂ, ਸਰਵ ਮਾਇਆ ਜਿਤ, ਪ੍ਰਕ੍ਰਿਤੀ ਜਿਤ ਆਤਮਾਵਾਂ ਨੰੂ, ਸਦਾ ਸਨ ਸੋ਼ਜ਼ ਫਾਦਰ ਕਰਨ

ਵਾਲੇ ਬੱਚਿਆਂ ਨੰੂ, ਸਦਾ ਦਿਲ ਖੁਸ਼ ਰਹਿਣ ਵਾਲੇ ਬੱਚਿਆਂ ਨੰੂ ਬਾਪਦਾਦਾ ਦਾ ਯਾਦ - ਪਿਆਰ ਅਤੇ ਨਮਸਤੇ।

ਅੱਜ ਵਿਦੇਸ਼ ਵਾਲੇ ਬੱਚੇ ਵੀ ਬਹੁਤ ਯਾਦ ਆ ਰਹੇ ਹਨ। ਚਾਰੋਂ ਪਾਸਿਓਂ ਮਧੂਬਨ ਦੀ ਲਗਨ ਲੱਗੀ ਹੋਈ ਹੈ। ਬਾਪਦਾਦਾ ਵੀ ਸਾਰੇ

ਬੱਚਿਆਂ ਨੰੂ ਸਾਮਣੇ ਵੇਖ ਵਿਸੇ਼ਸ਼ ਯਾਦ ਅਤੇ ਸੇਵਾ ਦਾ ਯਾਦ - ਪਿਆਰ ਦੇ ਰਹੇ ਹਨ।

ਬਾਪਦਾਦਾ ਨੇ ਨੌਂ ਰਤਨਾਂ ਵਿਚ ਆਉਣ ਦੇ ਲਈ ਜਿਹੜੀਆਂ ਨੌਂ ਗੱਲਾਂ ਤੋਂ ਮੁਕਤ ਬਣਨ ਦਾ ਇਸ਼ਾਰਾ ਦਿਤਾ ਹੈ ਇਹ ਹੇਠਾਂ ਲਿਖੀਆਂ



ਹਨ ;- 1. ਕ੍ਰੋਧ ਮੁਕਤ 2. ਵਿਅਰਥ ਸੰਕਲਪ ਮੁਕਤ। 3. ਲਗਾਵ ਮੁਕਤ। 4. ਪਰਮਤ, ਪਰ ਚਿਤਨ ਅਤੇ ਪਰਦਰਸ਼ਨ ਮੁਕਤ। 5.
ਅਭਿਮਾਨ ਜਾਂ ਅਪਮਾਨ ਮੁਕਤ 6. ਝਮੇਲਾ ਮੁਕਤ। 7. ਵਿਅਰਥ ਬੋਲ, ਡਿਸਟਰਬ ਕਰਨ ਵਾਲੇ ਬੋਲ ਤੋਂ ਮੁਕਤ। 8. ਅਪ੍ਰਸੰਨਤਾ
ਮੁਕਤ। 9. ਦਿਲਸ਼ਿਕਸ਼ਤ ਮੁਕਤ।
ਵਰਦਾਨ:- ਡਬਲ ਲਾਈਟ ਸਥਿਤੀ ਦਵਾਰਾ ਉੱਡਦੀ ਕਲਾ ਦਾ ਅਨੁਭਵ ਕਰਨ ਵਾਲੇ ਸਰਵ ਬੰਧਨਮੁਕਤ ਭਵ

ਚਲਦੇ ਫਿਰਦੇ ਇਹ ਹੀ ਸਮ੍ਰਿਤੀ ਰਹੇ ਕਿ ਮੈਂ ਡਬਲ ਲਾਈਟ ਸਥਿਤੀ ਵਿਚ ਰਹਿਣ ਵਾਲਾ ਫਰਿਸ਼ਤਾ ਹਾਂ। ਫਰਿਸ਼ਤਾ

ਮਤਲਬ ਉੱਡਣ ਵਾਲਾ, ਲਾਈਟ ਚੀਜ ਸਦਾ ਉੱਪਰ ਜਾਂਦੀ ਹੈ, ਹੇਠਾਂ ਨਹੀਂ ਆਉਂਦੀ। ਅੱਧਾਕਲਪ ਤੋਂ ਹੇਠਾਂ ਰਹੇ ਹੁਣ

ਉੱਡਣ ਦਾ ਸਮਾਂ ਹੈ ਇਸਲਈ ਚੈਕ ਕਰੋ ਕਿ ਕੋਈ ਵੀ ਬੋਝ ਜਾਂ ਬੰਧਨ ਤਾਂ ਨਹੀਂ ਹੈ? ਆਪਣੇ ਕਮਜੋਰ ਸੰਸਕਾਰ ਦਾ,
ਵਿਅਰਥ ਸੰਕਲਪ ਦਾ, ਦੇਹਭਾਨ ਦਾ ਬੰਧਨ ਜਾਂ ਬੋਝ ਬਹੁਤ ਸਮੇਂ ਚਲਦਾ ਰਿਹਾ ਤਾਂ ਅੰਤ ਵਿਚ ਹੇਠਾਂ ਲੈ ਆਵੇਗਾ,
ਇਸਲਈ ਬੰਧਨ ਮੁਕਤ ਬਣ ਡਬਲ ਲਾਈਟ ਸਥਿਤੀ ਵਿਚ ਰਹਿਣ ਦਾ ਅਭਿਆਸ ਕਰੋ।

ਸਲੋਗਨ:- ਮਨਸਾ ਸੇਵਾ ਉਹ ਹੀ ਕਰ ਸਕਦੇ ਹਨ ਜਿਨ੍ਹ ਾਂ ਦੇ ਕੋਲ ਸੱੁ਼ਧ ਸੰਕਲਪਾਂ ਦੀ ਸ਼ਕਤੀ ਜਮਾਂ ਹੈ।

 
******

ਸੂਚਨਾ :- ਅੱਜ ਅੰਤਰਰਾਸ਼ਟ੍ਰੀਏ ਯੋਗ ਦਿਵਸ ਤੀਸਰਾ ਇਤਵਾਰ ਹੈ, ਸ਼ਾਮ 6.30 ਤੋਂ 7.30 ਵਜੇ ਤੱਕ ਸਾਰੇ ਭੈਣ - ਭਾਈ ਯੋਗ ਅਭਿਆਸ ਵਿਚ ਅਨੁਭਵ

ਕਰਨ ਕਿ ਮੈਂ ਦਿਵਿਯ ਆਕਰਸ਼ਣਮੂਰਤ ਆਤਮਾ ਵਿਸ਼ਵ ਗਗਨ ਵਿਚ ਚਮਕ ਰਹੀ ਹਾਂ। ਮੇਰੀ ਦੀਵਿਯਤਾ ਅਤੇ ਪਵਿਤ੍ਰਤਾ ਨਾਲ ਆਤਮਾਵਾਂ ਨੰੂ

ਸਾਖਸ਼ਾਤਕਾਰ ਹੋ ਰਹੇ ਹਨ। ਆਪਣੇ ਰਾਹ ਤੋਂ ਭਟਕੀ ਹੋਈਆਂ ਆਤਮਾਵਾਂ ਦੁਬਾਰਾ ਸਚਾਈ ਦੇ ਰਾਹ ਤੇ ਵੱਧ ਰਹੀਆਂ ਹਨ।


